
簡單較自在 　耀書96/11/11

人的一生追求名合利，為著生活拼生死，終其尾甚物嘛紮未去。大多數的人攏希望退休了後，過一個與世無爭自由自在，簡單復快樂的生活。毋免看人的面色，毋免過著緊張充滿著壓力的日子。
最近佇工課中，我發覺有真濟人攏在退休時，抑是得欲退休的時陣，在郊區買一塊地，砌一間別莊，欲享受退休的生活，抑是為退休做準備，欲來享受一個清靜，毋操煩，自由自在的生活。我認為欲過簡單自在的生活，上好有一塊地，而且有一寡錢，等退休了後，者來享受即種生活，感覺會特別甘甜。
我是一個田莊囝仔，所以佇我的腦海中，一直有一個夢想，道是退休時在故鄉砌一間磚仔厝，毋免外好，厝的邊仔開一個水堀，家己飼一寡雞仔，鴨仔，種一寡菜，咸幾叢果子；閒的時陣在家己的水堀釣魚，反土種菜掠菜蟲，家已種的菜是有機的，無洗藥仔，也毋免驚菜咧起大價，家已飼的雞仔鴨仔免用瘦肉精，免食生長激素，因為許攏咸我無治事。
菜愛食外濟道食外濟，剩的復會當送親晟朋友，雞仔卜thai5幾隻道thai5幾隻，平常時復會使去厝邊仔開講，話山畫水，即種的感覺，足成我細漢過的生活，輕鬆復自在，因為細漢過的彼段日子，是予我上懷念上快樂的，雖然目前無可能，但是經過一段時間我卜退休時，我希望會當達成願夢。

